
સત્યવીર શ્રદ્ધાનંદ
 ૧૦૦



છાંટા વરસતા હતા. ચારે દિશાઓ કાળીઘોર થઈ ગઈ
હતી. ટીનના છાપરાં પર ટપક ટપક પાણીનાં ટીપાં ટપકવાne
લીધે નિદ્રાને વધુ ગાઢ બનાવનારો મર્મર ધ્વનિ ઊઠતો હતો.
પતરાથી છજેલા એક ઓટા પર ઘણાં બાળકો કામળીએામાં
સંકોડાઈ સંકોડાઈને પોઢેલાં હતાં. તે વખતે એ ઓટાની
પાળે એક ભવ્ય મૂર્તિ ખડી હતી. એના ડાબા હાથમાં
ફાનસ હતું ને જમણા ખભા પર લાંબી બંદૂક પડી હતી.
એની વિશાળ છાતી પર પીળા રંગનો એક દુપટ્ટો ઓઢેલો
હતો. સૂસવતા કાતિલ પવનની અંદર એની દાઢીના કેશ
ફરફરતા હતા. એની મોટીમોટી આંખો પ્રેમ અને શાંતિભરી
ચિંતાના ભાવો રેલાવતી હતી : અરધી રાત થઈ ગઈ હતી.
પરંતુ એની આંખમાં નીંદ નહોતી. ચોમેર શિયાળવાં બોલી
રહ્યાં હતાં. વચ્ચે વચ્ચે ચિત્તાઓના ઘુરકાટ પણ સંભળાતા
હતાં. પણ આ મહાન ચોકીદાર તો એ હિંસક પશુઓની
સામે અને ઓટા પર ચડી આવતા ઝેરી સર્પોની સામે
પોતાનાં બ્રહ્મચારી બાળકોની રક્ષા કરતો ઊભો હતો. એ
ચોકીદાર મહાત્મા મુન્શીરામજી હતા.'

જેણે જેણે ગુરૂકુળ જોયું તે તમામ મુગ્ધ બની ગયા.
અમેરિકાવાસી પ્રવાસી મી. ફેલ્ફ, લોર્ડ ઈસ્લીંગ્ટન, અને
માઈકલ સેડલર સરખા પરદેશી માંધાતાઓ ને શિક્ષણ-શાસ્ત્રીએાએ 
કાંગડી ગુરૂકુળની યાત્રા કરી મોંમાં આંગળી નાખી
હતી. અને આજથી બાર વર્ષ ઉપર ઇંગ્લાંડના મજૂરવર્ગનો
સમર્થ સરદાર, પાર્લામેંટનો તેજસ્વી સભાસદ અને એક કાળે

	આ લખાણ Creative Commons Attribution-ShareAlike License હેઠળ ઉપલબ્ધ છે;

વધુ માહિતી માટે વપરાશની શરતો જુઓ.

